
RINNA (Faith ) - I
— Rav Yehudah Gin

1. Miin rinna kaltlangin P-thianah a innghat tur a ni, thilmak (miracles) thlengah a
innghat tur a nilo. Israel mipuiin tuipui sen inthen an hmuh kha an rinna la chak
tawk loh lai a ni ( emunat dofi )tiin Rambam chuan a tarlang a ni. ( Rambam Hilkhot
yesodei haTorah en la )

2. Rinna hi inngaihtlawmna leh thuhnuairawlhna atanga dawn theih a ni a.
Inngaihtlawmna ziarangin kan thinlungah bu khuar tumin kua a hreuh thin a ni.

3. Thil inthlak danglam thleng mek i hmuhin, thil awmpalh angin i ngai tur a nilo, P-
thian remtihna atanga thleng a ni tih i hrereng tur a ni. A chhanchu, P-thian hi
engkim chunga roreltu a ni si a.

4. Thil thalo thleng thinte hi thiltha lo parchhuahna atana awmze nei taka thleng thin
a ni.

5. Thinlung inpuahchah hmasakna atang lo chuan rinna hi a neih theih loh a ni.

6. Miin thil a hloh hian chu chu rinna kawnga a tlakhniamna lantirtu a ni.

7. Rinna hi malsawmna chabi a ni.

8. Mahni inthunun zo lova, thil ei teuh teuh mi chu, rinna kawnga a tlakhniamzia
lantirtu a ni a, miin a taksa mamawh aia tam a ei chuan, chu chakna chuangliam
chu thim thiltihtheihnaah a châng thin ( lekokhot hatumah ).

9. Van boruak thiang leh êng tak i en hian sakhaw mifing takte chungah rinna i neih phah thei a ni. He thu hi thu
holam a ni hauh lo, Talmud thukhaw chang ka zirnaah, Temple Thianghlim tihchhiat a nih hnu atang kha chuan
van boruak khi a nihna tur ang takin a hmuh theih tawh loh a ni... tiin.

10. Mi’n an tih zah che emaw thamlo taka i chunga thil an tih pawha ngawireng mi i nih chuan, i mimal harsatna
laka fihlim dan i hrethiam anga, hriatthiamna thlarau (ruakh binah) a hlawhchhuak thei bawk a ni.

11. Siamtu chungchanga harsatna nei chunga ngawireng mi i nih chuan, i ngaihtuahna kaltlangin i mimal harsatna
vaikian dan a chhawp sak thei che a ni. Tin, miin a laka thil inthup tlat chu hriat tumin a chhui chiam tur a ni hek
lo, tih hi kan hrereng tur a ni. Inngaitlawm takin mihring suangtuah theihna piahlama thil awm chu a pawm
thiam mai tur a ni bawk. Hetianga inngaihtlawmna nei mi chuan P-thian hnen atangin finna chungchuang tak a
dawng hlauh thei thung a ni. Moshe Rabbeinu pawh khan P-thian chenchilhna hnuaia a awmlai khan inngaitlawm
takin a hmai a thup a, hei vang hian zawlnei zawng zawnga ropui ber alo nih phah ta a ni.

DEREKH  ERETZ
— Liyon Fanai

Mihring hi kan hmel inloh ang bawkin kan
ngaihdan leh duhdan pawh a in ang lova,
‘marawhchu a huhova kan pawmtlan tur chi
erawh chu a awm tih kan hriatreng a pawimawh
a ni. Moshe Rabeinu nunphung atang hian zir tur
tam tak kan nei a, hruaitu chuan mipui chungah
hriatthiamna sang tak a nei tur a ni. Tawrhchhelna
hi remna siamtu thian siamna hmanrua
pawimawh tak a nih rualin thinur pumpelhna a
ni.

Nangmah i in hmangaih angin i vengte hmangaih
rawh, tih chungchangah hian Orchot Tzaddikim
chuan zir theih a nihzia kawhhmuhna a siam a, i
vengte i hmangaih theihna ziarang lanchhuahna
chu hetiang hi a ni :

Kan parasha-ah chuan Ya’akova’n Haran khua a pu (a nu nutha)
Labana hnen a pan thu kan hmu a, mak tak maiin reilote chhungin
Moriah tlâng a thleng hlawl mai a, he tlâng thianghlimah chawlh
a tum reng pawh a nilo, Lalpa’n hun la awm tur hmuh tir A duh
vang niin kan sakhaw mifingte chuan an sawi a ni. Lalpa’n leilung
pianken chu kai tawiin khua A thim tir thuai a, apa (Itzkhaka)
hlanna tur maicham lung sawm leh pahnih chu lain lukhamah a
hmang a; a muhil zui ta a.
Ya’akova chuan he hmun mak tak leh zan mak takah hian zawl
mumang mak tak a nei a, ‘..i mutna lei kha nang leh i thlahte  Ka
la pe ang..i thlahte chu leia vaivut ang an ni ang, leilungah hian
thil zawng zawng an chawrchhuah ang hian i thlahte pawh
hnamdang lakah an chawrchhuak ang a, tin, lei hi thil zawng

PARASHA.....chhunzawmna ANTI  SEMETISM .....chhunzawmna — Itzkhkak Colney

LAWMTHU
Aizawl Bnei Menashe Community insiamthat
mekna atana chak zawka hma lak a nih
theihna turin Ramthianghlim atangin heng a
hnuaia mite hian thawhlawm an rawn thawh
a, Aizawl community hruaitute’n lawmthu an
sawi tak meuh meuh a ni :

1. Gideon Rei
2. Daniel Hmar ( Pu Zuala )
3. Nathanael Hmar ( Pu Dikte-a )
4. David Sharon ( Pu Sanglura )
5. Hebron Rei ( Pi Thiangi )

TODA — TODA
We give our sincere thanks to Ms. Halely
Goldstein  and Ms. Ruth Klein  (from BethEl)
for rendering their precious time by helping
our kitchen staff during Shai Bar-Ilan Group
visits Mizoram, and also dedicating their
time in teaching/sharing their knowledge
with the community members’.

— L. Fanai

i/c Shavei Israel Hebrew Centre, Aizawl

3. Europe khawmual atang tho a intan a ni a, a hmachuan Juda te
Kristian a an inlet a nih chuan humin an awm thin a, mahse kum
zabi sawmpakuana laihawl lai hi chuan Juda hnam hrim hrim, a
sakhaw mi emaw, khawvel mi emaw huatna a rawn in chawk
chhuak ta a ni. Juda te nihphung hrim hrim an huatvang a ni.
Engvang a Juda te kher chung a thleng nge a nih i han thlir zau
teh ang.

a. Europe ram rawn thang chho zelah intluk tlanna dan te a rawn
piang chhuak ta a sakhuana emaw hnam ani emaw angkhat vek
kan ni tiin. Pakhat lamah chuan Juda te tan inchherchhuahna
hun duhawm tak a ni a, a lehlam vethungah chuan Juda te chu
lehkhathiam theitak an ni a, sorkar hmun pawimawh leh a hotu
an rawn ni chho ta a, chumi avang chuan hnamdang te
suangtuahna atangin Juda ten an chungah ro an rawn rel ang
tih hlauhthawnna avangin huatna thar dang a rawn piang ta a
ni.

b. Lalram a rawn keh darh atang chuan khawvel ram hrang hrang
te chu rawn thangharhin khawi lai nge an ram ni a, enge ka chi
leh kuang te tiin, inlak hranna a rawn piang ta a, Juda hnamte
chuan Europe khawmualah chuan ram an nei ve silova,
hnamdang ram neitu nihna nei te chuan Hnam danglam mikhual
ve mai chu an lo hmusit tan ta a ni.

c. Rorelna kan tih hian a kengkawh tu ber chu Pawisa a ni a,
pawisa nei tam apiang chu a roreltu an ni mai a, Lal te angin
power nei ve lo mahse, an sum hmang chuan mi tamtak an thu
hnuaiah an kun tir thei a ni. Juda hnamte chu lehkhathiam leh
mihausa sum ngah te an ni tlangpui a, hnamdang te chu pawisa
puktirin, an nin a pung te an lo ei thin a, ( entirnan Juda mi tam
tak te chu Bank a hnathawk te an ni ). Chuta tang chuan Hnam a
ram neitu zawk te chuan Juda mi mikhual zawk in kan sum hmang
in ro an rel a, an nin hnathawk lovin kei ni thawhchhuah rah an
ei zawk a ni tiin , huatna lian tak a lo piang a, dan khirh tak tak
(entirnan Juda mi reng reng sorkar hmun pawimawhah hna a
thawk tur a ni lo, University pawh an kal ve tur a ni lo tih dan te)
pawh a rawn piang chhuak zel ta a ni.

d. German ram atangin hnam chungnung leh hnam hnuaihnung in
thlauhna te a rawn piang chhuak ta a, German hnam chuan a
chungnung ber kan ni a, a hnuaihnung ber te chu tih chimih tur
an ni tiin thutlukna an rawn siam ta a, hnam hnuaihnung te chu
piangsual ah ngaiin chumi hnam te chu Juda te hi an ni tiin,
khawvelah milem ziah leh chanchinbu hmangin Juda te lem
chhetak tak leh sual hmel tak tak a ziakin an chhuah darh ta a,
Europe khawmualpui ram tam zawk te chuan Juda hnam thah
chimih na tur in tan an la ta a ni.

LAWMTHU
Sialhawk community thalaite chuan
Khanukah hmanna atan Serthlum phun a
hnatlang an nei a, he hnatlangah hian
thalai member 28 an thawkchhuak a,
Rs. 1455/- an hlawh ni a thudawn a ni.
Sialhawk community hruaitute chuan
Shavei Israel News Bulletin kaltlang hian
an member te chungah lawmthu an sawi
tak meuh meuh a ni.

KUM PAWIMAWH LEH HRIATVE MAI MAI ATAN
— Morris Ilan

1. Jews hmasaber Abraham Avinu an khawvel êng alo hmuh tan
kum (pian kum) Bible kum chhiarin - 1948 a ni a. Khawvel chhiar
dan chuan 1813 BCE ( Before Common/Christian Era ) a ni thung.

2. Abraham Avinu an Jewish thuthlung a hmuh kum leh P-thian
nena inremna, inpawhna an neih tan kum chu Bible kum chhiarin
2018 a ni a, 1743 BCE a ni.

3. Abraham Avinu a laichinte hnen atanga Kanan rama P-thianin
kal tura A tih kum chu Bible kum chhiarin 2023 a ni a, 1738 BCE a
ni.

4. Abraham Avinu an serhtan thuthlung a hmuh a, a fapa Ishmael a
pawh atan sak kum chu Bible kum chhiarin 2048 a ni a, 1713 BCE
a ni. ( to be contd/-....chhunzawm tur.... )

zawngin a rahbeh ang bawkin Ka laka an
hel chuan hnamdang ke hnuaiah an awm
ve bawk ang, tiin kan mithiamte chuan
kawhhmuhna an siam a ni.

Ya’akova chuan a lunglukham chu
tiangkhawmin van hriak hmangin hriak
a thih a, he hmun hi biakbuk hmun laili
ber luahtu tur a ni. Heng lung te hi ‘Even
Shethiyah’ - leilung innghahna lung alo ni ta a
ni. Tin, Ya’akova chuan a hnena Lalpa thutiam
chu hlen tur leh leiluhng thanduanna dilin a
tawngtai a, mirethei leh mamawhtute tân sawm
a pakhat pek a tiam bawk a ni. Tichuan, mitkhap
kar lekin a tum ram Haran chu a thleng ta mai
a ni.

Lalpa belruat te chunga thilthleng thin hi ava
mak ngai em! Mihringin mak kan tih thinte hi
Lalpa engmah a nilo, A mite thatna turin
Lalpa’n engkim A thawhsak thin a, engkim hmu
tlangtu Lalpa remruatna hi mihring suahtuahna
hian a banphak loh avang hian, kan vui mai
thin a ni... Shabbath Shalom

SHAI BAR-ILAN GEOGRAPHICAL GROUP DAWNSAWN DAN REPORT
Shavei Israel Centre a lawi member te chuan Shai Bar-Ilan Geographi-
cal group, Israel atanga mikhual mi 22 te chu theihtawp chhuahin an lo
dawngsawng a. Dt. 24th Nov., 2008 khan Silchar atangin Zoram an rawn
lut a, Vairengte, Kolasib, Sihphir community te an rawn tlawh chho a.
Sihphir biak inah  minkha hmangin reilote an chawl a, chumi hnuah
Aizawl panin an rawn chhuak leh ta a ni.

Shai Bar-Ilan Geographical Group te thlen dan tur chungchangah hian
harsatna a awm nual a, kan hriat theuh angin Mizoram chu inthlang
turin a inbuatsaih mek a, phai lam atangin election observer leh official
thahnem takin Aizawl Hotel hrang hrang an luah mek a, kan mikhual tur te tana State Guest House booked vek tawh
pawh chu India ram puma Congress General Secretary - Rahul Gandhi a rawn thlen dawn avangin, Beraw tlang
lamah kan insuan a. Ngaihtha taka kan awm hnuah, kan mikhual tur te pawh Silchar an thleng renrawn tawh a,
tichuan sawilawk awm lovin India Prime Minister - Manmohan Singh a lokal leh thut dawn avangin, Beraw tlang
pawh chhuansan a ngai leh ta a.

Tichuan, a huhova an thlenna tur zawngin mawngvawmba ang maiin a buaia te chu an buai cher cher hle. Aizawl
khawchhungah Hotel hrang hrang awm mahsela, an thlendarh nuaih a ngai a, ei siamtute tana thil buaithlak tak a
nih dawn avangin, an vaia an thlen theihna zawn a ngai a ni. Chutih mek lai chuan India ram mi pawimawh (VVIP)
lo zin avangin Aizawl kawng chep tak chu traffic khirh theihpatawp hnuaia dah an ni zui pek a, vanneiha siamin
Aizawl tlaklam, Zonuam a Yatri Niwas-ah VVIP security guard ho thlen khawmnaah chuan an vaia awm theihna tur
room alo la awm hlauh mai a. Tichuan, a rang a ranga book nghal a ni a, lungmuang takin a hmunhma te tifaiin
hnatlan zui a ni nghe nghe.

Harsatna neuh neuh an paltlang hnuah dt. 24th Nov., 08 zan 7:00 veleh anlo thleng thei ta tawk a ni. Tichuan, Pu
Liyon Fanai in mikhual lawmna thu kamkeuna tlem a sawi hnuah, Nl. Leat Rei leh a thianten ‘Shema Israel’ mawi
takin anlo rem a, Beth-El atanga Israeli nula pahnih - Ruth leh Halely te pawhin phenglawng nen hla anlo rem ve
bawk a. Tichuan, Tv. Elyashiv kaihhruaiin Shavei Israel naupang hovin mikhual hmuahnan hla mawi tak an rem leh
a, tichuan Shavei Israel Cultural Group chuan ngaihtuah thiam phak baka mawiin ‘Cheraw’ an han kan thup thup zet
chu, thlalak a de nasa chuaih chuaih hle.

1. Zaidawh takin i tawngchhuak tur a ni. Miin an tihzah
che a, an kheuh kawi che tih i hriatin chhanglet mai
thin suh.

2. Midang lungngaihna tawmpui la, an lungngaihna
tizual thei zawngin tawngkam chhakchhuak suh.
Thinur hmaisenin mi an khum suh. Hlimhmel pu
chungin mi chhawnchhaih rawh, hei hian inngainat
tawnna a siam thin.

3. Thinurna leh lungngaihna nei mite hnenah tawngkam
nem leh dam hmang thin rawh.

4. Tawngkam leh thiltihin midang chungah zahna lantir
rawh, chapo takin midang chungah i awmtur a nilova,
mi duhdan milin chet tum thin rawh.

5. Midang nunphungah ngaihdan keuhtlu mai lovin an
thiltha tih hriat sak hram tum rawh.

6. Midang atanga hlawkna um lovin, i laka hlawkna an
hmuh theihna tur zawng zawk rawh.

7. Sum leh tha a mi tanpui turin in peih la, uikawmna
lakah inthiarfihlim tum rawh.

8. Zahpah neilo leh midang sawichhe zawngin
tawngkam hmang suh, mi insawichhiatna tawngkam
ngaihthla lo turin fimkhur rawh.

9. I thiltihna reng rengah dik leh fel takin ti thin rawh.

DEREKH ERETZ .....chhunzawmna
A tukah Shai Bar-Ilan Geographical Group hian Reiek an
tlawh a, Shavei Centre-ah minkha hmang tura beisei chu
an bus hman a chhiat vang leh traffic tight lutuk avangin
an nang hman lova, tichuan Zuangtuiah Be’er Miriam
Mikveh tlawh turin an thim lut a. Zuangtuiah hun engemaw
chen hman a nih hnuah, an riahna hmun lam panin an
chhuak leh ta a. A tukah an group zinga mi 6 in Shavei
Israel Centre-ah Shakharith an hmang a Shiur te pawh
an nei nghe nghe. Tichuan, chawhma dar 10:30 velah
Lengpui Airport panin an chhuak leh a, Pu Jeremiah
Hnamte, Liyon Fanai leh Yonathan Hauchhum te’n a tul
apianga tanpui turin, Lengpui Airport thleng an thlah nghe
nghe a ni.

Aizawl community member te’n theihtawp chhuaha anlo
buaipuina kawngah an lungawi hle a, sakhuana kawnga
kan invawn dante an hmuhin an rilru a khawih hle ni a
thudawn a ni. Aizawl Bnei Menahse community thawh
hona a tha hle a, hma kan sawn zelzia pawh a lang a ni.

Dt. 3rd Dec., 2008 khan Europe atangin Jews mikhual
mi 30 vel anlo thleng a, Shavei Centre-ah Kaballat
Shabbath an hmang anga, tin, Be’er Miriam Mikveh
pawh tlawh an tum ni a thudawn a ni bawk. He thu
ziahlai hi chuan Mikveh an tlawh hun tur hriat ala nilo.

‘Fundamental Freund ’ (blog) internet atanga ngaihdan
lakkhawmnaah chuan Shavei Israel Chairman -
Michael Freund-a ngaihdan tarchhuah thin chu kum
2008 Weblog Award-ah nominate a ni a, he Weblog
Award hi ‘Best Middle East or Africa Blog’ category a
awm a ni. Chumi atan chuan vote pek theih a ni a, i
vote duh chuan he website hi lut mai rawh.
http://2008.weblogawards.org/nominations/best-middle-
east-or-africa-blog/

LO HRE VE TEH

## Jewish, mahni thurin hawisantute
(apostate ) chu engtikawng pawhin
hawisan tum rawh — Sanhedrin 38b

## Mi â emaw benghawnglo lutukte
chu Torah kaihhnawih thil a nih loh
chuan an zawhna chhang buai duh
suh — Sanhedrin 38b

## Mi verther te nena chengho lo turin
fimkhur rawh, an awmdan i entawn
palh hlauh dah a nge— Sotah 7a &
Shabbos 63b

## Mahni neih ang mil tawkin ei leh in
bakah thuamhnaw kan nei tur a ni,
nupui fanaute pawh chutiang
bawkin kan thuam bawk tur a ni —
Khulin 94b

DAWN  TI  SEI

HRE VE TAWH EM LE?!
:-)) Pangtilum nei tha ham ham bawk a,
thuk indaih loh changte hian cooker an
pawm phit tir thin.

:-)) Tlangval pakhat pawh hian telephone
in nula biak a tum a. “Hello, Kungtei te
in maw? Amah ka be lawk thei ang em?”
a ti a. Lehlam atang chuan, “Thei lovang,
thlathum mi chauh a la nia.” an lo ti a.
:-)) Chhungkaw pakhat pawh hian elec-
tric bill an pe thei lova, an disconnect a.
Telephone bill an pe thei lova, an discon-
nect leh a. Bawnghnute bill an pe thei lo
leh a, Gorkhali pitar chuan a dis-theka
ta a.

:-)) Tlangval pakhat mi ang zan lo nupui
neih  ngen hnenah chuan a pa’n “Lo la
hmanhmawh mah ta che, i ute thih
hnuah an nupui hi i chhawm vek dawn
nia,”tiin a thlem dai thei hram a. Zingah
chuan tlangval chuan a ute chu a han en
vang vang a, “A hritlan pawh an la
hritlang si lo va,” tiin a phun nuah nuah
a ni awm asin.

CENTRE & LOCAL NEWS
Shavei Israel Centre a lawi member te chuan Shai Bar-Ilan

Geographical group, Israel atanga mikhual mi 22 te chu theihtawp
chhuahin an lo dawngsawng a. Dt. 24th Nov., 2008 khan Silchar atangin
Zoram an rawn lut a, Vairengte, Kolasib, Sihphir community te an rawn
tlawh chho a. Sihphir biak inah  minkha hmangin reilote an chawl a, chumi
hnuah Aizawl panin an rawn chhuak leh ta a ni.

4  Yakhavet ( Pi Neihkhumi ) w/o Joel Vanchhong  (Pu Buanga ), Hunthar veng
chu tunlai hian taksa bawrhsawmna (mit a lung awm) avangin Greenwood
Hospital-ah enkawl mek a ni a thudawn a ni a, dam taka alo chhuah theih
nan duhsakna kan hlan a ni.

4  Aizawl Bnei Menashe community leader te chuan hmanni deuh atang
tawh khan community chhungtin tlawhchhuah beihpui an thlak a, Shavei
Israel in mikhual buaipui tur a neih avangin hmalak mekna chu chawlhsan
lailawkin, mikhualte haw hnuah an chhunzawm leh a, tun dinhmuna an
tlawhchhuah tawh secretray report kan dawn dan chuan Aizawl commu-
nity member te hi veng hrang hrang 20-ah kan awmdarh a, tun dinhmuna
hriat theih chinah chuan member 375 ziahluh an ni. Tin, Shavei Israel hnuaia
awm tlawhhmaih palh a awm theih avangin a rang lama inhriattir thuai
nise a lawmawm hle ang.
1. Shavei Israel a lawi chhungkua — 75
2. Kum 60 chunglam — 16
3. Millah loh — 37
4. Mezuzah tar lo — 24
5. Shiddur bu neilo — 78
4  Dt. 30th Nov., 2008 a Aizawl Bnei Menashe Community meeting chuan a
hnuaia point ang hian resolution an passed a ni :

1. Hmelthar te tana shiddur engemaw zah siam nise tih a ni a, tun atan
chuan a tlem berah bu 300 siam tura ruahman a ni.

2. Hnatlanga tzedaka  bawm siam a ni a, nu ho tan bika duan a nih angin,
nu hovin he bawm hi ngaihven a, mamawh te chuan community hruaitute
hnena lam tur a ni.

3. Aizawl Bnei Menashe Community ( Shavei ) hnuaiah member ni duh chuan
hruaitute biak hmasak tur a ni a, a tul dan azirin hruaitute’n hma an
lakpui ang.

4  Aizawl Bnei Menashe Community hi Shavei Israel hruaitute thurawn leh
remtihna dungzuia din a nih angin, Shavei Israel Organisation nen daidanna
mumal tak neia inrem taka thawk dun a ni. Chuvangin, Shavei Israel hnuaia
awm duh a, community in kalphung a duante ihe lova pawmthlap duhte
chuan community hruaitute biakrawn hmasak tur a ni. Nakin zela
inenkawlna mumal a awm theihna turin community record dungzuia hmalak
thin a ni tawh ang.

4  Shavei Israel hmalakna in ‘Fellow’ te chuan Sihphir leh Sialhawk ah
Seminar buatsaih an tum mek. Tin, Khanukkah hmandan tur te relin
inbuatsaihna a kal mek bawk a ni.

4  Israeli nula pahnih Halely Goldstein leh Ruth Klein chuan hun rei tak
India ram chhungril lama an zinkual hnuah, Aizawl community member
an rawn tlawh a. Pu Jeremiah Hnamte te inlamah  cham rawtin chawlhkar
hnih vel an cham tawh a ni. An hman changin Shavei Israel Hebrew Cen-
tre-ah thalai  nu leh pa leh naupangte hnenah zirtirna an pe thin a, com-
munity member te’n hlawkpui an inti hle. Dt. 30th Nov., 2008 khan Halely
Goldstein thlahna hun hman a ni a, programme hlimawm tak buatsaihin
kan hlimtlang hle a ni. Ruth Klein erawh chu ala cham deuh rih dawn a,
Shavei zirlaite hnenah Ivrit a zirtir thin a, an hlimtlang thei dar dar hle ni a
thudawn a ni. Halely leh Ruth-i te kan hmang tangkai hle a, Shai Bar Ilan
mikhualte chiauau leh ei leh in buatsaihna kawngah an tangkai hle bawk
a ni.




